
НОВЫЯ МАГЧЫМАСЦІ РОДНАГА САЙТА

а беларускія не шануюць

СПАЖЫВАННЕ ВАДЫ СКАРАЦІЛАСЯ

СПЯВАЮЦЬ ПЕСНІ 
СУСЕДНЯЙ КРАІНЫ, 

Тутэйшая дзяржава ўзяла на 

сябе занадта шмат, каб мець нейкія 

посьпехі, хоць у якой справе, што 

яна ачольвае. Яно і зразумела: су-

часная ўлада выйшла з калгасна-

савецкай таталітарнай сістэмы і 

ніякія іншыя ідэі на палетках яе 

свядомасці не растуць. Да таго 

ж існай  кіроўнай эліце падаец-

ца, што яна здолее перахітрыць 

не толькі эканамічныя ды 

псіхалагічныя законы, але й за-

коны самой прыроды. Да сённяш-

няга дня яна яшчэ не ўсвядоміла 

ўвесь трагізм той эканамічнай 

сітуацыі, ў якую трапіла. Спачат-

ку яна супакойвала сябе і народ, 

які прыгадаў інфляцыю пачат-

ку 90-х, тым, што з эканамічнага 

крызісу краіна выйдзе яшчэ 

больш загартаванай, пасля чаго 

сямімільнымі крокамі рушыць да 

новых здзяйсненняў. Зараз Лука-

шэнка, па-ранейшаму паводзя-

чы сябе ў рэжыме аўтатрэнінгу 

і псіхалагічнага ўплыву на масы, 

запэўнівае ў сваім цвёрдым наме-

ры будаваць АЭС і не абмяжоўваць 

сацыяльных праграмаў. Але 

любы, тым больш сусветны 

крызіс, мае сваю ўнутраную 

логіку, якая не абмяжоўваецца 

толькі эканамічнамі прычынамі, 

і наступствы якога будуць мець 

глабальны характар. Усе гэтыя 

развагі я прывёў з адной мэтай, 

каб паказаць просталінейнасць 

і нягібкасць у падыходах да 

рэчаіснасці гэтых людзей. 

У чым жа тады мусіць быць 

гібкасць ў падыходах да праблемаў 

алкагалізму? Ну, па-першае, хаця 

б у тым, што раз гэта праблема не 

толькі дзяржавы, але й грамадства 

ды кожнага асобнага чалавека—

значыць як мінімум яшчэ два 

суб’екты мусяць браць удзел у 

яе вырашэнні, але не па служ-

бовых абавязках, а з унутраных 

запатрабаванняў. Калі настаўнік 

вымушаны займацца кантролем 

за жыццём дзяцей з небяспеч-

ных сем’яў і прапагандай здаро-

вага ладу жыцця па службовых 

абавязках—гэта адно, а вось калі 

вернік нейкай канфесіі ці чалец 

грамадскай арганізацыі робіць 

гэта па поклічу уласнай душы, бо 

жыве гэтым—гэта зусім іншае. Да 

тае пары пакуль рэлігійныя ды 

грамадскія арганізацыі, а таксама 

асобныя людзі не зоймуць у гэтай 

справе першаснае становішча 

гэта справа з мёртвай кропкі не 

зрушыцца. А дзяржава мусіць уся-

го толькі ствараць нарматыўную 

базу, рэкламаваць іншыя 

каштоўнасці ды не спойваць люд-

зей танным пойлам, якому людзі 

прыдумваюць розныя найменні: 

“чарніла”, “ брло”, “ максімка”... На 

іншае ў нашых людзей папросту 

не хапае грошай. Затое дзяржа-

ва мае найвялікшыя прыбыткі з 

вытвочасці тыннага спірту, які ў 

далейшым, набыўшы розныя ко-

леры, трапляе ў страўнікі нашых 

непатрабальных людзей.

Толькі справа ў тым, што як Лу-

кашэнка не можа дадумацца да 

таго, што ў хуткім часе ягонае мес-

ца зойме іншы чалавек, так існая 

дзяржава( у асобе чынавенства) 

не можа пагадзіцца на змяншэнне 

сваіх паўнамоцтваў. Падзяліўшыся 

імі аднойчы, хоць у якой сферы, 

прыйдзецца дзяліцца імі і ў сце-

нах парламенту і ў прызедэнцкім 

кабінеце. А на гэта ўлада не пойд-

зе, аж да свайго скону.

Займацца ж гэтай праблемай 

уладу змушае не жаданне дапа-

магчы “ бліжняму”, а безвыход-

насць, бо яна разумее, што на-

перадзе яе чакае яшчэ большы 

галаўны боль, чым зараз. Спа-

жыванне алкаголю на душу на-

сельнецтва не змяншаецца, гаду-

ецца пакаленне маладзёнаў, якія 

трапілі ўжо ў піўную залежнасць.  

Расце колькасць наркаманаў, 

людзей з рознага роду ігравымі 

залежнасцямі. Да таго ж пара-

докс, якога не жадае бачыць за-

нятая гэтай няўдзячнай справай 

джяржава, заключаны ў тым, што 

сваёй звышапекай і звышувагай 

да сацыяльна небяспечных сем’яў 

яна сама правакуюе пэўны стыль 

паводзін з боку дзяцей з гэтых 

сем’яў , які ў будучыні будзе да-

кладна паўтараць паводзіны іх 

бацькоў. Яны добра будуць ведаць, 

што знаходзяцца пад пільным на-

глядам дзяржавы, якая не дасць 

прапасці ўжо іхнім дзецям, ды і 

яны нейкі час змогуць скарыстац-

ца з той фінансавай  дапамогі, што 

выдзеляецца іх дзецям. 

І яшчэ адзін момант: на 

ўзроўні кантролю і матэрыяль-

най апекі праблемы асацыяль-

ных паводзінаў і алкагалізму не 

вырашыць. Калі па-разумнаму, 

дык перадаўшы грамадскім і 

рэлігійным арганізацыям частку 

паўнамоцтваў, улада развязала 

б сабе рукі і стварыла б умовы 

для нефармальнага падыходу, бо 

вытокі алкагалізму знаходзяцца 

ў сферы міжасобасных зносін, 

асобаснай і грамадзянскай 

няспеласці, душэўных і духоўных 

стасункаў, псіхалагічных і псіхічных 

праблемаў, а ўжо ў другую чаргу 

ў сацыяльнай неўладкаванасці і 

матэрыяльнай нястачы. Хаця, ка-

нечне, вырашаць гэту праблему 

трэба ў комплексе.

Рэдактар.

У Віцебску з размахам ладзяць конкурс 
расейскай песьні, а ні воднага конкурсу бе-
ларускай патрыятычнай песні  няма.

У Віцебску пачалася падрыхтоўка да кон-

курсу выканаўцаў расейскай песьні і музыкі 

«Город княгини Ольги».

У спаборніцтве прапанавана ўзяць удзел ма-

ладым выканаўцам ад 10 да 31 году. Да ўдзелу 

ў адборачным туры ўжо прынята больш за 80 

заявак ад мастацкіх калектываў і самадзейных 

артыстаў. Конкурс, які мае адбыцца ў траўні, 

будзе праводзіцца ў намінацыях «Расейская 

народная песьня», «Расейскі раманс», «Расей-

ская эстрадная папулярная песьня савецкага 

часу» і «Расейская народная мэлёдыя».

Ініцыявалі правядзеньне гэтай імпрэзы га-

радзкое аддзяленьне ГА «Русское общество» 

і Віцебская гарадзкая грамадзкая арганізацыя 

«Русский культурный центр «Русь»». Мэтай 

конкурсу абвешчана папулярызацыя музыч-

най творчасьці расейскіх аўтараў. У гэтым 

сэнсе конкурс «Город княгини Ольги» можна 

лічыць унікальным праектам: больш ніводнае 

грамадзкае аб’яднаньне этнічна-культурнага 

кірунку, сярод якіх ёсьць і ўкраінская, і поль-

ская, і некалькі габрэйскіх суполак, не прапа-

гандуе сваіх мастацкіх каштоўнасьцяў з такім 

размахам ды ў найлепшай гарадзкой канцэр-

тнай залі.

Тым ня менш гарвыканкам не дазволіў 

віцебскаму праваабаронцу Паўлу Левінаву 

правесьці пікет да дня народзінаў расейскага 

паэта і барда Ўладзімера Высоцкага. Сябар БХК 

спадар Левінаў меркаваў 25 студзеня выйсьці 

да абласной бібліятэкі і раздаваць мінакам 

улёткі з цытатамі зь песень вядомага творцы, 

бо лічыць ягоную грамадзянскую лірыку акту-

альнай і ва ўмовах сёньняшняга беларускага 

жыцьця. Аднак такі ўзор расейскай культуры 

гарадзкія ўлады папулярызаваць не далі.

Адзелам папярэдняга даследавання 
Віцебскага РАУС узбуджана крымінальная 
справа ў адносінах да гандляроў “ жывым 
таварам” з Віцебскага раёну, паведам-
ляе БелТА са спасылкай на ўпраўленне 
інфармацыі і грамадскіх сувязей МВД 
Беларусі.

Грамадзянін Расеі і жыхар вёскі 

Партызанаўка Віцебскага раёну падазраюц-

ца ў тым, што з лістапада 2004 па студзень 

2009 году з мэтай працоўнай эксплуатацыі 

завербавалі і вывезлі ў Расею дзевяць 

жыхароў Віцебскага раёну.

У адносінах да падазраваных узбуджа-

на крымінальная справа па ч. 2 арт.171 КК 

Беларусі.

Янка Жыхар.

На рэгіянальным сайце  http://haradok.belarda.org , які змяшчае навіны усходняй Віцебшчыны, 

адбыліся змены. На сайце маецца “Карысная інфармацыя”  ў якой у каталагу “Файлавы архіў” раз-

мешчаны РDF-версіі незалежных выданняў  рэгіёна, у тым ліку і нашага выдання “Покліч волі”. 

І вы маеце магчымасць чытаць электронную версію выдання раней, чым яна трапіць у вашу 

скрыню.

Адначасова з гэтым на сайце з’явілася магчымасць размяшчаць прыватныя абвесткі ў разд-

зеле “Апошнія аб’явы”, а таксама карыстацца гэтымі аб’явамі.

Адміністратары сайта заклікаюць наведвальнікаў сайта выкарыстоўваць “Зваротную сувязь” 

і дасылаць свае навіны для размяшчэння на сайце. Найбольш актыўных наведвальнікаў сайта ча-

каюць прызы. Нагадваем таксама, што на сайце пастаянна вядзення апытанне наведвальнікаў.

АБ’ЯВА
Каб атрымліваць кожны 

нумар газеты «Покліч волі» 
паведаміце рэдакцыі аб гэ-
тым – зрабіце бесплатную 
падпіску.

Рэдакцыя “Покліч волі” 
змяшчае бясплатныя 
абвесткі чытачоў выдання. 
Дзеля размяшчэння абвесткі 
запоўніце купон або патэле-
фануйце ў рэдакцыю.

Калі парушаны вашы пра-
вы спажыўца, працаўніка, 
то даем эфектыўныя па-
рады па абароне права і по-
шуку бясплатных юрыстаў. 
Звяртайцеся на адрас газе-
ты «Покліч волі».

АЛКГАЛІЗМ ЯК ГАЛАЎНЫ БОЛЬ

Усё вакол 
калгаснае...

Прымаючы на працу новага вартаўніка, 

кіраўнікі гаспадаркі КФХ “ Панскі двор” не 

абцяжарылі сябе праверкай яго асобы.  А 

“ цікавыя факты” з папярэдняй біяграфіі 

віцьбіча маглі б іх зацікавіць. Два дзяжур-

ствы прайшлі без здарэнняў. Як мяркуюць, 

супрацоўнік прыглядаўся.

На чарговым дзяжурстве ўначы да 

свінафермы на сваім аўтамабілі пад’ехаў 

сябар-падзельнік з Віцебску. Дружбакі на 

дробязі не разменьваліся: тры мажныя 

парсюкі завалілі проста на месцы. Разам 

з падзельнікам з’ехаў і псеўдавартаўнік. 

Больш у гаспадарцы ён не з’явіўся. Можа 

ніхто і не заўважыў бы зніклых парсючкоў 

калі б не крывавыя плямы на падлозе.

Злодзеяў злавілі. Абодва ўдзельнікі зла-

чынства ўжо прыцягваліся да крымінальнай 

адказнасці. Былы вартаўнік знаходзіцца ў 

следчым ізалятары часовага ўтрымання, бо 

ў яго не пагашана папярэдняя судзімасць, 

а ягоны саўдзельнік пад “ хатнім арыштам”, 

адначасова выплочваючы нанесеную гаспа-

дарцы шкоду.

Гэты выпадак не адзінкавы ў невясёлай 

гісторыі КХП “ Панскі двор”. Зусім нядаўна 

двум мясцовым жыхарам захацелася 

выпіць—і яны скралі з фермы два парсючкі. 

Скарыстацца са сваёй здабычы яны не 

паспелі. Злачынцаў злавілі, а парсючкоў 

вярнулі ў родныя сцены.

Ян Сведка.

ЗАТРЫМАНЫЯ 
ГАНДЛЯРЫ 
“ЖЫВЫМ 
ТАВАРАМ”

Спажыванне вады з паверхневых і падземных крыніцаў у Віцебскай вобласці за 
апошнія 5 гадоў скарацілася на 40,3 млн. куб.метраў ці амаль на 17% у параўнанні з 
узроўнем 2004 году, паведамляе БелТА са спасылкай на аддзел водных рэсурсаў аблас-
нога камітэту прыродных рэсурсаў і аховы навакольнага асяроддзя.

http://haradok.belarda.org - сайт нашага рэгіёна 

Адмыслоўцы падлічылі, 
што за мінулы год аб’ём зэ-
каномленых рэсурсаў скла-
дае пятую частку ад гадавой 
патрэбы вады ў вобласці. 
Вялікую ролю ў дасягненні 
эканоміі адыграла абсталя-

ванне крыніцаў водазабе-
спячэння прыладамі ўліку 
вады (82,3 адсоткі ад агуль-
най колькасці). Разам з тым, 
паведамляе БелТА, на прад-
прыемствах міністэрства 
сельскай гаспадаркі і хар-

чавання яшчэ неабходна 
ўсталяваць больш за 500 
прыладаў уліку або звыш 90 
% ад агульнай колькасці не-
абходных да ўсталявання.

Даніла Яраш.

Вынікі апытання на http://haradok.belarda.org: 
У Год роднай зямлі трэба па-першае: 

Высадзіць шмат кветак .............................................................................. 4%

Шмат ландшафтнага дызайну ................................................................ 4%

Засыпаць ямы на вуліцах ....................................................................... 28%

Асфальтаваць вуліцы ............................................................................... 40%

Паўсюдна прыбраць смецце ................................................................ 24%

Апошнім часам існы рэжым выяўляе свой клопат пра сацыяльна небяспечныя сем’і. Бацькі п’юць, часам нідзе не пра-
цуюць, а пакутуюць дзеці. Дзяржава мусіць прымаць нейкія захады, каб хоць як абараніць дзяцей. Паседжанні, паста-
новы, дэкрэты, рэйды—усё гэта, канечне, мае месца, але нешта больш існае застаецца па-за ўвагай усіх ворганаў, якія 
займаюцца гэтай справай. І тут я вылучыў бы некалькі, на мой погляд, вельмі істотных момантаў.  

ПРАВААБАРОНЦУ ПРАД’ЯВІЛІ АБВІНАВАЧАННІ

ГОД РОДНАЙ ЗЯМЛІ—ГЭТА ШТО ТАКОЕ?

Выбухованебяспечныя прадме-
ты, якімі нашпігаваная нашая зямля з 
часоў апошняй вайны па-ранейшаму 
нагадваюць пра сябе.

Нядаўна ў лясным масіве каля вёскі 
Копці знойдзены цэлы склад боезапасаў. 
Сапёры, якія заняліся абясшкоджван-
нем небяспечнай знаходкі, знайшлі 178 
мінаў. У хуткім часе ўвесь арсенал быў 
прафесійна знішчаны.

Ян Сведка.

Год роднай зямлі—
яшчэ адна акцыя ў 
прапагандысцкім шэра-

гу акцый, якія ўжо замянілі само 
жыццё і здаровы сэнс. Зямлю 
нашу апаганьваюць ужо не адно 
стагоддзе, але за Саветамі гэты 
працэс дасягнуў свайго піку. За-
бруджаны лясы, азёры, рэкі, палі, 
смецце параскідана паўсюль і 
ў такой колькасці, што ўзнікае 
ўраджанне, што гэтым займаліся 
наўмысна. А тут за адзін год 
улада хоча прыбраць тое, што 
трэба чысціць дзесяцігоддзямі. 

А самую галоўную чыстку трэба 
правесці ў мазгах. Толькі ўлада 
не спецылізуецца на ачыстцы 
глуздоў, яна наадварот забруд-
жвае іх рабскай псіхалогіяй 
пазбаўленых гістарычнай памяці 
недавяркаў. Упарта ствараецца 
карцінка, на якой не заўважыш 
несанкцыяваных сметнікаў ся-
род лесу ці поля. Хто іх лічыў і 
складаў планы па іх ліквідацыі 
і ўтылізацыі? Ніхто. Для ўлады 
галоўнае ва ўсёй гэтай непра-
думанай і непрадукцыйнай 
мітусні ў чарговы раз прынізіць 

чалавека абавязковасцю ўдзелу 
ў гэтак званых суботніках. Пры-
браць тэрыторыю немагчыма 
раз і назаўжды, таму гэтым му-
сяць займацца штодзённа. І не 
нейкія там псеўдаваланцёры, 
якія замест сваёй працы выму-
шаны браць у руку мяцёлкі, а 
камунальныя службы і тыя, каму 
гэта рэгламентавана службовымі 
абавязкамі. 

У мяне выклікаў шок удзел 
Лукашэнкі са сваім малодшым 
сынам ва ўкладцы бетону на 
нейкай менскай будоўлі. Бедны 

дзіцёнак сунуў рыдлёўкай гэты 
бетон разам з міністрамі і ўсёй 
світай адзінаабранага. І гэта па-
давалася, як нейкая падзея. Як 
кажуць, без каментарыяў.

Калі ўлада не ў стане навесці 
парадак без нейкага прымусо-
вага ўздзяння на падуладны ёй 
народ, дык трэба задумацца над 
кампетэнтнасцю такой ўлады.

Спачатку бальшавічкі апусцілі 
народ да ўзроўню чалавекапа-
добных малпаў, а цяпер яны хо-
чуць ад гэтага народу, каб ён не 
крышыў , не бурыў, не засмечваў, 

калі галоўным лозунгам гэтай 
улады быў лозунг знішчэння. 
Знішчэння ўсяго старога,  разам 
з культавымі будынкамі, панскімі 
палацамі, паркамі, памяццю пра 
мінулае. На пустым месцы нічога 
не расце. Не можа і сённяшні 
тутэйшы чалавек, пазбаўлены 
усялякай гістрычнай памяці, 
пачуцця свабоды і чалавечай 
годнасці паважаць жыццё, як не-
шта пазітыўнае, насычанае сэн-
сам і таму нічога не нішчыць і не 
бурыць. 

С. Садоўскі.

УУС Віцебскага аблвыканкаму вы-
найшла яшчэ адзін спосаб барацьбы 
з п’янствам—акцыі па бясплатным 
кадаванні грамадзянаў, якія маюць ал-
кагольную залежнасць. Для тых, хто жа-
дае развітацца з зялёным цмокам, але 
не ў стане аплочваць лекаванне, сеансы 
праводзіць вядомы лекар-псіхатэрапеўт 
Дзміцер Сайкоў.

Доктар Сайкоў правёў ужо два дабра-
чынныя прыёмы-сеансы: 9 красавіка ў Па-
ставах і 10 красавіка ў аграгарадку Ноўка 
Віцебскага раёну. На сеансе, што праходзіў 
у Ноўкінскім Доме культуры прысутнічалі 
50 залежных ад алкаголю жыхароў Віцебску 
і чатырох раёнаў вобласці, якія пастаўлены 
на ўлік у абланым псіханеўралагічным дэ-
спансары. Рашэнне пра кадаванне яны 
прынялі дабравольна.

І яшчэ адна навіна на антыалкагольную 
тэматыку. Па рашэнні старшыні Віцебскага 
аблвыканкаму А. Касінца ў сельскіх крамах 
вобласці на час сяўбы забароняць продаж 
спірнога да абеду.

Ян Сведка.

Вайна 
нагадвае 

П р а д а е ц ц а :
Зароново. 1-комнатная квартира по Молодежной, 1/2 блочного 

дома, 36.56/18.73/8.9 кв.м, с/у раздельный, или обменяю на жилье в 
городе (с доплатой). Л.№02240/0068021, 02.03.07-02.03.12г., Минюст 
РБ. УНП 390430791. ОДО «Витебская недвижимость». Тел. 8-029-296-
18-17, Тел. 37-60-33

Должа. 3-комнатная квартира в 12 км от города, 1/2 кирпичного 
дома, 49/33/4 кв.м, с/у раздельный, телефон, 20.000 у.е., торг. Тел. 93-
23-17, Тел. 8-029-517-03-33 (МТС)

Октябрьский пос. 3-комнатная квартира, 1/2 кирпичного дома, 
общая площадь - 72 кв.м, сделан ремонт по евростандарту, мебли-
рованная. Тел. 8-029-712-81-85, МТС

Новка. 1-комнатная квартира в 2 км от города, 1/3 кирпичного 
дома, 40/35 кв.м, телефон, счетчики учета расхода воды. Тел. 8-033-
676-05-62, МТС

Новка на Витебск. 2-комнатную квартиру (2/2 кирпичного дома, 
54/47 кв.м, телефон) обменяю на 1-комнатную квартиру. Тел. 8-029-
814-44-09, Тел. 37-08-43

Новка. Коттедж в 2 км от города, 136/86 кв.м, требует внутренней 
отделки, участок 25 соток. Тел. 8-029-398-28-08, велком

Лосвидо. Дом 2-этажный, камин, баня, балкон, пруд, рядом озе-
ро, 21.000 у.е. Тел. 8-029-219-61-09, Дмитрий.

Новыя 
знаходкі 
міліцыянтаў

Следчыя дзеянні супраць спада-
ра Свеціка пачаліся 23 траўня пас-
ля ператрусу ў ягонай кватэры, які 
працягваўся 9 гадзін. У пастанове 
на ператрус, выдадзенай Віцебскай 
абласной пракуратурай, было пазна-
чана, што спадара Сьвеціка лічаць 
сьведкам у крымінальнай справе, рас-
пачатай 20 траўня паводле артыкула 

130 частка 1. Пасля ператрусу з кватэ-
ры забралі кампутар і іншую аргтэхніку, 
друкаваныя выданні па пытаннях пра-
ваабароны і нават чыстую паперу. 
Нагадаем, што праваабронца і сябра 
Беларускай асацыяцыі журналістаў 
Леанід Свецік кансультаваў віцебскіх 
грамадскіх дзеячоў, якія атрымлівалі 
лісты з пагрозамі ад імя “Русского На-

ционального Единства”.
У спадара Свеціка ўзялі падпіску аб 

нявыездзе. На гэтым тыдні ён павінен 
пачаць вывучаць матэрыялы справы. 
Артыкулы 130.1 і 367,2 прадугледжва-
юць максімальнае пакаранне ў вы-
глядзе пазбаўлення волі на тэрмін да 
5 гадоў.

С. Серабро.

Леаніду Свеціку, праваабаронцу з Віцебска, 31 сакавіка ва УКДБ па Віцебскай вобласці 
высунуілі абвінавачванне па двух артыкулах Крымінальнага Кодэкса Рэспублікі Беларусь: 
распальванне расавай, нацыянальнай ці рэлігійнай варожасці (першая частка 130 артыкула) 
і паклёп на прэзідэнта дзяржавы (другая частка 367 артыкула).

З пачатку гэтага году на тэрыторыі 
Віцебскага раёна зарэгістраваныя 22 па-
жары, у агні загінулі два чалавекі.

3 красавіка неасцярожнае абыходжанне з 

агнём пры паленні мела трагічныя вынікі для 

41-гадовага Я. Міхайлоўскага з вёскі Малыя 

Лётцы. Прыехаўшы з маці раніцай у вёску, ён 

завіхаўся па гаспадарцы. Здавалася нічога не 

прадказвала бяды. Але перад ад’ездам  маці  

пакінула сыну каля 200 тысячаў рублёў, каб 

той разлічыўся за дровы, якія павінны былі 

прывезці ў той дзень.

У 22гадзіны 04 хвіліны на пульт сувязі 

МНС паступіла паведамленне ад суседзяў пра 

пажар на вуліцы Піянерская, д.8. Пажарны 

разлік, які прыехаў на месца здарэння, нічым 

не здолеў дапамагчы гаспадару. На месцы па-

жару знойдзены труп Міхайлоўскага. Пажарам 

знішчаны дах, перакрыцці столі, маёмасць, 

якая знаходзілася ў хаце.

Ян Сведка.

У агні загінуў 
мужчына

А Б В Е С Т К І
КОЛЬКАСЦЬ 
КРАДЗЯЖОЎ 
НЕ СКАРАЧАЕЦЦА

У кватэры жыхара г.п. Сураж нявыс-
ветлены злачынца, ўзламаўшы замок, 
забраў стацыянарны тэлефон, зімовую 
куртку, боты і прадукты харчавання.

З незачыненай кватэры 87-гадовай 
жыхаркі в. Акцябрская зламыснік 
скраў 100 тысячаў рублёў. Кашалёк ба-
буля пакінула на падаконніку, чым і 
скарыстаўся злодзей.

Больш мільёна рублёў схаваў пад 
матрасам жыхар вёскі Тулава, але для 
зламысніка гэта не стала перашкодай 
таму, што гэтая схованка—адна з самых 
небяспечных для захоўвання грошай. 
Злодзей пракраўся ў кватэру пад час 
адсутнасці гаспадара і скраў грошы.

Па фактах крадзяжоу ўзбуджаны 
крымінальныя справы.

Ян Сведка.

«КАЖДЫЙ РУБЛЬ ИЗ БЮДЖЕТА БУДЕМ РАССМАТРИВАТЬ ПОД МИКРОСКОПОМ»
Александр Лукашенко объявил 

о режиме экономии и приказал 
правительству пересмотреть бюд-
жет.

По информации «Интерфакса», 
Александр Лукашенко заявил, что 
при формировании и использова-
нии целевых бюджетных фондов 
правительство страны не учитыва-
ет изменения ситуации в экономи-
ке, и потребовал сокращения не-
первоочередных расходов.

«Внесенные на рассмотрение 
правительством проекты норма-
тивных правовых актов о форми-
ровании и использовании средств 
целевых бюджетных фондов мной 
не подписаны, потому что они не 
учитывают кардинальных измене-
ний в экономике», - отметил Лука-
шенко на совещании по вопросам 
формирования и использования 
средств государственных целевых 
бюджетных фондов.

Белорусский правитель обра-
тился к премьер-министру Сергею 
Сидорскому:

«Я не знаю, Сергей Сергеевич, 
куда пойдут эти миллиарды. Я не 
знаю, знаете ли вы это. Их порезали 
и, как вчера, неизвестно куда на-
правили».

Лукашенко заявил, что распре-
деление бюджетных средств долж-
но быть повторно пересмотрено 
правительством:

«Представленные правитель-
ством документы о формировании 
и использовании средств бюд-
жетных фондов показывают, что 
правительство работает как вчера, 
а может, позавчера, закрывая гла-
за на процессы, происходящие в 
мире и затронувшие нашу страну, 
по инерции оставаясь в реалиях се-
редины прошлого года», - отметил 
Лукашенко.

При этом он подчеркнул, что 

«то, что планировалось более по-
лугода назад, и те подходы, кото-
рые закладывались в относительно 
спокойное время, в современных 
условиях не годятся».

Белорусский правитель объ-
явил курс, направленный на эко-
номию бюджетных расходов, и 
заявил, «каждый рубль, который 
предполагается расходовать из 
бюджета, следует рассматривать 
под микроскопом, отсечь все вто-
ростепенное, малозначимое».

В частности, говоря об исполь-
зовании средств природоохран-
ного фонда, Лукашенко заметил: 
«Навоз вывезти - так это их каж-
додневная работа». «Причем здесь 
фонд охраны природы?», - спросил 
Лукашенко.

Также белорусский правитель 
подчеркнул, выделение денег из 
государственного бюджета будут 
проходить под контролем.

Он заявил, что «те, кто претен-
дует на бюджетные деньги, должен 
придти к вам с конкретным планом, 
куда пойдут эти деньги».

Лукашенко отметил, что «за 
каждым фондом будет наблюдать 
персонально конкретный человек. 
А, во-вторых, деньги будут полу-
чать под конкретный проект».

Лукашенко также неоднознач-
но высказался о государственной 
соцподдержке.

Он сказал, что «все, что касает-
ся социальных программ, обеспе-
чения благосостояния населения, 
нужно, безусловно, сохранить». 
«Но и люди должны понимать, ка-
кой ценой это все делается и до-
стается», - отметил Лукашенко. По 
его словам, «наши сегодняшние 
возможности ограничены, поэтому 
надо использовать рационально, 
с максимальной отдачей каждый 
рубль».

Канферэнцыя «Еўрапейская кар-

та для Беларусі» з’яўляецца апошнім 

разглядам беларускага пытання гэ-

тым складам Еўрапарламента. Вынікі 

абмеркавання будуць улічаны пры 

прыняцці рэзалюцыі па Беларусі.

 – Гэта адно з найлепшых 

паседжанняў у Еўрапарламенце 

па беларускаму пытанню, бо акра-

мя канструктыўных, аб’ектыўных 

ацэнак, якія мы пачулі, адчувалася 

вельмі добрая эмацыянальная ат-

масфера. Бальшыня прысутных, з са-

мых розных краінаў заангажаваліся 

беларускай праблематыкай. Я ду-

маю, што гэта значнае дасягненне, – 

паведаміў Аляксандр Мілінкевіч

Паводле лідэра Руху «За Свабо-

ду», ў сваіх выступах прадстаўнікі 

беларускай дэлегацыі казалі, што 

калі ёсць пэўныя пазітыўныя змены ў 

Беларусі, то яны на дадзены момант 

павярхоўныя і недастатковыя. Са-

мае галоўнае – зрабіць зараз так, каб 

быў спынены палітычна матываваны 

пераслед. Людзі, іх абарона, павінны 

быць на 1-м месцы. Выступоўцы 

казалі пра неабходнасць зменаў у 

крымінальнае заканадаўства, якое 

мае палітычныя артыкулы. Усе так-

сама выказваліся за неабходнасць 

удзелу Беларусі у праграме Усходня-

га партнёрства.

Аляксандр Мілінкевіч акцэнтаваў 

увагу ў сваім выступе на тым, што 

зараз вельмі важна патлумачыць 

беларускаму грамадству перавагі 

еўраінтэграцыі, бо менавіта 

беларускі народ будзе рабіць 

геапалітычны выбар, перад якім хут-

ка апынецца наша краіна.

– Я казаў пра тое, што струк-

туры Еўразвязу шчыльна працу-

юць з уладай, каб з дапамогай 

эканамічных стымулаў для Беларусі 

спрыяць працэсам дэмакратызацыі 

і лібералізацыі. Але яшчэ ёсць 

беларускі народ які застаецца па-за 

дыялогам. Еўразвяз працуе з уладай, 

мы сустракаемся з еўрапейцамі, а дзе 

10 мільёнаў беларусаў? Даводзіцца 

канстатаваць, што вельмі значная 

частка беларусаў жыве з савецкім 

мысленнем. Нам зараз вельмі важ-

на еўрапеізацыя нашых грамадзян. 

Мы мусім казаць пра еўрапейскія 

каштоўнасці, пра станоўчыя бакі 

еўраінтэграцыі, каб людзі змаглі 

свядома рабіць свой выбар. Я 

ўпэўнены, што нашай краіне прыйд-

зецца рабіць геапалітычны выбар у 

бліжэйшы час. Ён будзе залежыць 

не столькі ад улады ці апазіцыі, якія 

прыходзяць і сыходзяць, а у першую 

чаргу ад нашага народа, – адзначае 

Аляксандр Мілінкевіч.

Лідэр Руху «За Свабоду» 

актыўна выступаў за спрашчэнне 

для беларусаў працэсу атрымання 

шэнгенскіх візаў і іх большую да-

ступнасць: 

– Зараз вельмі важна 

інфармаванне людзей, іх адукацыя. 

Мы можам многа гаварыць пра тое, 

што Еўропа адкрылася для Беларусі, 

але калі ў нас візы для паездкі ў 

краіны Заходняй Еўропы значна 

даражэйшыя чым для грамадзян 

Расіі і Украіны. Паводле агучанай 

на канферэнцыі статыстыцы,  67% 

беларусаў ніколі не былі ў краінах 

ЕЗ – нават у Польшчы ці Літве  – 51% 

ніколі не размаўляў з прадстаўніком 

Еўразвязу. Мы мусім зрабіць усё, 

каб візы былі таннейшымі і з часам 

бясплатнымі, каб сапраўды адкрыць 

Еўропу для беларусаў.

Лідэр Руху «За Свабоду», нягледзя-

чы на ўсе складанасці, аптымістычна 

глядзіць ў еўрапейскую будучыню 

Беларусі.

На канферэнцыі выступілі так-

сама Хізэр МакДжыл (Amnesty 

International), Жана Літвіна (БАЖ), 

Янэз Ленарчыч (Кіраўнік БДІПЧ), 

Роджэр Кішка (хрысціянскія юры-

сты Alliance Defense), Анжэліка 

Борыс (СПБ) Анатоль Лябедзька 

(АГП). На дыскусіі ад афіцыйнай 

Беларусі прысутнічаў амбасадар ў 

Бельгіі Уладзімір Сянько, што свед-

чыць пра паступовае наладжванне 

цывілізаванага дыялогу. 

Аднак у двухбаковых стасунках 
узьнікаюць усё новыя праблемы. Да пры-
кладу, Расея не дала Беларусі крэдыт у 
100 мільярдаў рублёў для пашырэньня 
разьлікаў у расейскіх рублях. Спынена 
вяшчаньне пяцёх расейскіх тэлеканалаў 
на тэрыторыі Беларусі. Прадпрыемствы 
абедзьвюх краінаў працуюць у розных 
эканамічных умовах. Афіцыйны Менск 
ад верасьня мінулага году пакуль так і 
не прызнаў самаабвешчаных Абхазіі і 
Паўднёвай Асэтыі. Які ж «саюз» з Расеяй па-
будаваны і як доўга ён можа праіснаваць? 
Алесь Дашчынскі гутарыць з дацэнтам 
Маскоўскага інстытуту міжнародных 
дачыненьняў Кірылам Коктышам.

Дашчынскі: «Такое адчуваньне, што 
гэты саюзны праект цягам свайго ўжо 
працяглага існаваньня мае адну і тую ж 
хранічную хваробу — дамоўленасьці за-
стаюцца на паперы».

Коктыш: «Беларуска-расейскі саюз, вя-
дома ж, існуе і адыгрывае сваю ролю. І 
зьяўляецца для Расеі нейкім сродкам, 
каб страхаваць сваю нафту і газ, якія 
транспартуюцца празь беларускую тэ-
рыторыю на Захад. І тыя адлічэньні, якія 
Расея робіць на карысьць Беларусі, — 
гэта якраз каля 5% ад таго аб’ёму, які 
ідзе празь беларускую тэрыторыю. І калі 
казаць, што беларуска-расейскі саюз 
быў сродкам хеджыраваньня расейска-
га газанафтавага транзыту, дык тут ёсьць 
рацыя, і ён такім сродкам і зьяўляецца. 
Пытаньне ў тым, ці мелася быць нешта 
іншае і нешта большае? І тут якраз у нас 
няма падстаў сьцьвярджаць, што нешта 
большае існавала нават як плян, а не як 
дэклярацыя. Дэкляравацца магло, але на-
самрэч гэта не магло існаваць у галовах ні 
ў аднаго, ні ў другога». 

Дашчынскі: «Аднак жа пакуль расейскі 
бок ня йдзе на тое, каб будаваць но-
выя транзытныя сыстэмы для сваіх 
энэрганосьбітаў празь Беларусь. Згадаем, 
што афіцыйны Менск, да прыкладу, настой-
вае на будаўніцтве другой ніткі газапра-
воду «Ямал — Эўропа». Дый эканамічная 
інтэграцыя ніяк не атрымліваецца...»

Эканамічнай інтэграцыі зусім ня варта 
чакаць у бліжэйшы час.

Коктыш: «Узровень даверу вельмі нізкі, 
каб такія праекты маглі ажыцьцяўляцца. 
Бо сумесны праект заўжды патрабуе ней-
кага ўзроўню даверу, які павінен значна 
адрозьнівацца ад нуля. Калі такога даверу 
няма, то немагчыма інвэставаць грошы, бо 
кожны з партнэраў будзе чакаць, што другі 
нешта зробіць насуперак дамоўленасьцям 
і правілам. Таму ніякія інфраструктурныя 
праекты ажыцьцяўляцца ня будуць. 

Тое, што не адбылася эканамічная 

інтэграцыя — гэта таксама маркер таго, 
які нізкі давер паміж Расеяй і Беларусь-
сю. Бо ў Беларусі прысутнічае толькі той 
расейскі бізнэс, які структурна ня мае 
ніякага іншага выйсьця. Гэта найперш 
буйныя нафтавыя кампаніі. Сёньня ў 
Беларусі свае эканамічныя праблемы 
даволі цяжкія, у Расеі свае эканамічныя 
праблемы таксама даволі цяжкія. І час 
праблем — ня той час, калі шукаецца вы-
йсьце ў выглядзе эканамічнай экспансіі 
і ў эканамічным будаўніцтве. Яно 
ажыцьцяўляецца на прыбытках, а зараз 
ідуць адны страты. А страты — гэта зусім 
іншая псыхалёгія, калі кожны імкнецца 
зачыніцца ў сваёй хаце і перачакаць. Так 
што эканамічнай інтэграцыі зусім ня вар-
та чакаць у бліжэйшы час». 

Дашчынскі: «У гэтым годзе адбыліся 
ажно тры сустрэчы Аляксандра Лукашэнкі 
зь Дзьмітрыем Мядзьведзевым. Аднак 
якія вынікі мы бачым? Расея крэдыт у 100 
мільярдаў рублёў не дала, а Беларусь 
прыпыніла трансьляцыю пяці расейскіх 
каналаў на сваёй тэрыторыі...»

Коктыш: «Гэтыя сустрэчы мелі 
дэманстратыўную мэту. Варта было на-
палохаць Захад, што Беларусь вось-вось 
зваліцца ў абдымкі Расеі. І можна лічыць, 
што гэты вэктар быў адыграны больш-
менш пасьпяхова. 

Дэманстрацыя з тэлеканаламі — гэта 
эмацыйная рэакцыя на тое, што перамо-
вы праваліліся.

Па-другое, тут існуе вельмі важкая 
прагматычная неабходнасьць. Паводле 
дадзеных Белстату, беларускі экспарт 
упаў на 51%. Экспартная залежнасьць 
Беларусі — каля 70%. Пры бюджэце 
недзе 14 мільярдаў даляраў Беларусі па 
гэтым годзе трэба скампэнсаваць суму 
каля 5 мільярдаў даляраў. Амаль 30% 
бюджэту. 2 мільярды ў выглядзе крэдытаў 
знайшлі. Але 3 мільярды трэба так ці 
інакш адшукаць. І, канечне, пытаньне аб 
100-мільярдным крэдыце — гэта пытань-
не вельмі важкае, бо размова ідзе аб тым, 
каб захаваць тую беларускую сыстэму, як 
яна ёсьць. 

Здаецца, нідзе, апроч Расеі, гэтыя гро-
шы беларускі прэзыдэнт адшукаць ня 
можа. Захад не зьбіраецца датаваць Бе-
ларусь. Беларусь зьвярнулася з запытам 
ужо на 2 мільярды даляраў. Гэтае пытань-
не трэба будзе вырашаць. Дэманстрацыя 
з тэлеканаламі — гэта эмацыйная рэак-
цыя на тое, што перамовы праваліліся. І 
мэта — паслаць мэсыдж Расеі, што калі вы 
ня будзеце плаціць, мы зусім выйдзем на 
Захад. Гульня зразумелая, але посьпехаў я 
пакуль ня бачу».

Радыё Свабоды.

ПРОПАГАНДА ЗАЖИГАЕТ
Три девицы (врач, педагог 

и журналист) под окном сели 
как-то вечерком и обсудили 
экономический кризис. Вы-
яснилось, что и снижение зар-
платы, и рост цен, и неполная 
занятость – все это благо.

Журналист обосновала этот 
тезис на страницах газеты 
«Рэспубліка». Вот избранные ци-
таты.

«Итак, действительно, с начала 
года зарплаты наши в долларо-
вом эквиваленте стали меньше. 
Но ведь живем-то мы не за дол-
лары… А за наши родимые руб-
ли. Конечно, хотелось бы летом 
в отпуск отправиться к теплому 
морю. Но если по новому курсу 
рука не поднимается купить «зе-
леные», можно ведь один сезон 
и пропустить и съездить всем 
вместе на Браславские озера! 
Следующий «кризисный пункт» 
– цены в магазинах. Говорят, они 
выросли. Почему рассуждаю на 
эту тему неопределенно? Сейчас 

объясню.
Дело в том, что ценники на  

продукты местного производ-
ства вполне стабильны. 

Правда, значительную долю 
рациона составляют фрукты, по 
большей части не местного про-
израстания, но ведь и на них 
цена не слишком отличается от 
прошлогодней. Действительно, 
был скачок в начале года, а потом 
все как-то встало на свои места.

Моя подружка Наташа любит 
много и вкусно поесть. Отсюда и 
лишний вес. А теперь вот появил-
ся двойной стимул от избытков 
еды отказаться, перейти на здо-
ровое питание. 

Вторая подруга Катя рассказа-
ла, что ее муж теперь работает 
в режиме сокращенной недели. 
Но супруг Кати без дела не сидит. 
Уже несколько лет все не было 
времени привести в порядок 
свой дачный участок, починить 
забор, посадить фруктовые де-
ревья. Теперь же появилось сво-

бодное время, которое хозяин 
семьи проводит на даче. Грядки 
разбил, уже редиску посадил, 
скоро за картошку возьмется. 
«Нет худа без добра…» — делает 
вывод Катерина».

Этот пропагандистский ше-
девр венчает вывод специально 
для «совсем тупых»: мол, надо 
«чуть-чуть подождать», а не про-
тестовать на улицах, как латыши, 
венгры, греки…

И действительно: почему бы 
не подождать? Ведь, если верить 
трем девицам, «жить стало луч-
ше, жить стало веселее».

Конечно, зарплаты упали не 
только в долларовом эквивален-
те, но и в рублях, а цены вырос-
ли не только на импорт, но и на 
продукцию отечественных про-
изводителей. Но ведь это мелочи 
жизни, правда?..

Спасибо экономическому 
кризису, который изъял у нас гу-
бительные для нации излишки 
доходов! 

Каб вырабіць прышчэпку 
трэба 53 узгадненьні

Адкрыць Еўропу для беларусаў

Што будзе з эканомікай Беларусі? Гэта 
паспрабавалі спрагназаваць экспэрты 
падчас круглага стала «Лібэралізацыя 
эканомікі як выйсьце з крызісу: ці пады-
ходзяць лекі для хваробы?», які адбыўся ў 
Менску. Прагноз ня вельмі аптымістычны.

Спачатку эканамісты паспрабавалі 

паставіць дыягназ беларускай эканоміцы. 
Кіраўнік аналітычнага цэнтру Мізэса Яраслаў 

Раманчук перакананы: мы не вырабляем 
тое, што просіць ўнутраны рынак.

«Самая галоўная праблема нашай эканомікі 

– гэта структура, якая не адпавядае новаму 

стану попыту, як ўнутранага, так і зьнешняга. 

Мы вырабляем ня тое, што патрабуе зьнешні 

рынак, мы не вырабляем тое, што просіць 

ўнутраны рынак. У нас назапашваюцца вельмі 

сур’ёзныя даўгі. Нават тыя макраэканамічныя 

дасягненьні, якія былі, ідуць кату пад хвост...»

Возьмем толькі адзін паказчык: сальда 

зьнешняга гандлю за 2 месяцы склала 815 

мільёнаў даляраў – у 40 разоў больш, чым 

за такі ж пэрыяд летась. Загадчык аддзелу 

Інстытуту эканомікі Акадэміі навук, прафэсар 

Аляксандар Лучанок кажа: 

«У нас даўно адмоўнае сальда зьнешнеганд-

лёвага балянсу. А ўсясьветны крызіс прывёў да 

таго, што гэта сальда надзвычай рэзка скокну-

ла. Нашу прадукцыю сталі браць горш. І зараз 

уся праца ідзе ў адным накірунку: дзе знайсьці 

грошы, каб гэта адмоўнае сальда неяк збалян-

саваць. Мы ўсё больш у больш улазім у пазыкі, 

якія некаму давядзецца аддаваць». 

Эканаміст Міхал Залескі так ахарактарызаваў 

тое, што зараз адбываецца ў эканоміцы: «Які 

ў нас крызіс? Крызісы бываюць фінансавыя, 

крызісы перавытворчасьці і гэтак далей... У 
нас крызіс перавытворчасьці, мы робім ня 
тое, што патрэбна людзям». 

На думку эканаміста Аляксандра Чубрыка, 

эканоміка працавала па той схеме, калі нех-

та ведаў, што нам трэба вырабляць, а не самі 

людзі.

«Гэты крызіс проста паказаў слабыя месцы 

нашай эканомікі. Іх у нас шмат. Эканоміка пра-

цавала па той схеме, калі нехта ведаў, што нам 

трэба вырабляць, а не самі людзі. Эканоміка 

Беларусі большую частку свайго ВУП прадае на 

экспарт. І тут калі зьнешнія рынкі скарачаюц-

ца, ці будзе адбывацца нейкая лібэралізацыя, 

ці, наадварот, будуць заціскацца гэтыя гайкі – 

гэта эканоміку не ўратуе. Зараз нічым белару-

скую эканоміку з крызісу ня выведзеш». 

Што тычыцца лібэралізацыі, то да яе ўсе 

аднадушна паставіліся скептычна. Прафэ-
сар Аляксандар Лучанок прыгадаў, што 
самі беларускія ўлады пра лібэралізацыю 
загаварылі толькі тады, калі занепакоіліся: 
як выбіць крэдыты ў МВФ:

«Вось тады і прынялі нейкія захады да 

лібэралізацыі. А так думаць, што будуць нейкія 

рухі, наўрад ці варта. Я думаю, працэс будзе ма-

рудны, калі ня будзе праблемаў у разьлікамі».

Эканаміст Міхал Залескі выказаўся наконт 

лібэралізацыі коратка і трапна: 

Ніякай лібэралізацыі няма.

«Ніякай лібэралізацыі няма, ніхто яе 

не зьбіраецца рабіць, і нікому такая 

лібэралізацыя не патрэбна. Гэта адны словы. У 

нас, каб зрабіць прышчэпку, трэба прайсьці 53 

узгадненьні. Вось гэта трэба зьнішчыць. Тады 

будзе лібэралізацыя. Астатняе – пустыя раз-

мовы». 

Што да прагнозаў на будучыню, кіраўнік 

аналітычнага цэнтру Мізэса Яраслаў Ра-

манчук настроены ня вельмі аптымістычна: 

інвэстыцыі, на яго думку, упадуць на 15%, рэ-

альны даходы насельніцта зьнізяцца такса-

ма на 15%. Курс даляра вырасьце да 3500 
рублёў. Дэвальвацыя будзе паўзучай. Адзіны 

прыемны прагноз – істотна зьнізяцца кошты 

на жытло. Вось толькі дзе ўзяць грошы, як на 

яго зарабіць – рэцэпту ня даў.

Радыё Свабода.

13 гадоў таму была падпісана дамова аб стварэньні супольнасьці Беларусі і 
Расеі. А 2 красавіка абвешчана афіцыйным днём яднаньня двух народаў. 

“УЗРОВЕНЬ ДАВЕРУ ПАМІЖ 
БЕЛАРУСЬСЮ І РАСЕЯЙ ВЕЛЬМІ НІЗКІ”

Заснавальнік і рэдактар: 
Сяржук Салодкі

Адрас рэдакцыі: г.Віцебск, 

3-я Мопраўская, д. 14,  

тэл. 26-42-02, маб. +375299410197

Наклад: 290 асобнікаў. 

Выдаецца пры падтрымцы сяброў. 

Распаўсюджваецца бясплатна.

Ïîêëi÷ Âîëi

Разьезды Аляксандра Лукашэнкі на пару з сынам Мікалаем спарадзілі цэлую сэрыю зьедлівых публікацый у прэсе і сюжэтаў на тэлебачаньні. 

На площади перед Финляндским вокза-
лом в Санкт-Петербурге в результате взры-
ва самодельного устройства поврежден 
памятник Владимиру Ленину.

«Около 04:30 произошел хлопок, пред-

положительно, от сработавшего небольшого 

взрывного устройства, после которого на фи-

гуре Ленина образовалась дыра диаметром 

не больше метра», - сказал собеседник.

Источник «Интерфакса» в правоохрани-

тельных органах уточнил, что фигура Лени-

на «повреждена со стороны спины взрывом 

безоболочного взрывного устройства мощно-

стью около 300 граммов в тротиловом эквива-

ленте». 

Представитель МЧС добавил, что вокруг 

постамента разбиты 8 из 10 фонарей.

По данным сайта Фонтанка.Ру, на памятни-

ке образовалась воронка размером 80 на 100 

міліметров.

Вокруг постамента разбиты восемь из де-

сяти фонарей. Пострадавших в результате ин-

цидента нет.

На месте происшествия работают взры-

вотехники, которые пытаются установить тип 

взрывного устройства. Также пытаются опре-

делить организатора взрыва.

Беларускі кіраўнік абвінаваціў 
расейскія ўлады ў «несумленнасці». 

Падчас працоўнай камандзіроўкі ў 
Гомельскую вобласць 7 красавіка Аляк-
сандр Лукашэнка заявіў, што незадаво-
лены сітуацыяй, звязанай з выкананнем 
дамоўленасцяў з расейскага боку па 
зняцці абмежаванняў ва ўзаемным гандлі, 
адзначае «Інтэрфакс».

«Трэба спыніцца «поўзаць на каленях» 
па іх кабінетах», - заявіў А.Лукашэнка, 
звяртаючыся да чальцоў беларускага 
ўрада.

«Не хочуць пускаць нас на свае рынкі - 
нам трэба шукаць іншыя вектары экспар-
ту. Жыццё прымушае лезці нас на іншыя 
рынкі», - сказаў А.Лукашэнка.

Кажучы пра Расею, Лукашэнка заявіў, 
што «там больш несумленнага стаўлення 
да нас».

«Так, мы не выбіраем газ, а нам 
прад’яўляюць штрафныя санкцыі. 
Дамовіліся па 150 даляраў за газ, іншыя 

прыязджаюць і кажуць, што трэба больш», 
- заявіў кіраўнік беларускай дзяржавы.

Паводле яго словаў, узамен здняц-
ця абмежаванняў па доступе беларускіх 
вытворцаў на рынак Расеі, расейскі бок 
прапаноўвае Беларусі падзяліцца сваёй 
уласнасцю.

«Аддайце нам тое, аддайце нам гэта», - 
сказаў Аляксандр Лукашэнка.

Пры гэтым ён падкрэсліў, што «ніхто ў 
цяперашніх умовах нічога прадаваць не 
будзе».

Лукашэнка заявіў, што беларускія вы-
творцы «павінны бачыць не толькі Ра-
сею».

«Трэба шукаць іншыя рынкі. Хто думаў, 
што мы будзем прадаваць сметанковае 
масла і каўбасу ва Украіну», - адзначыў 
беларускі кіраўнік.

«Трэба паціху дыверсіфікаваць экс-
парт і выходзіць на іншыя рынкі», - дадаў 
ён.

Асабліва актыўнічаюць расейскія 

СМІ, імпэту якім дадалі нядаўнія 

візыты абодвух Лукашэнкаў адразу 

ў Маскву, а потым у Сочы. Таксама 

ў прыцэле журналістаў іншы візыт 

Лукашэнкі — у Армэнію. Падобна, 

упершыню ў палітычнай практыцы 

адзін прэзыдэнт прыйшоў на пера-

мовы да іншага разам зь дзіцём.  

На мінулым тыдні скандаль-

ны «Московский комсомолец» 

выдаў цэлы сэрыял, прысьвечаны 

асабістаму жыцьцю Аляксандра 

Лукашэнкі. Загалоўкі адпаведныя: 

«Лукашэнка робіць піяр на сыну», 

«Бацька забраў у сына мамку», «Лу-

кашэнка цягаецца за спадніцамі і 

трымае пры сабе сына».

«Лукашэнка не перастае 

зьдзіўляць сусьветную грамад-

зкасьць парушэньнем усіх пісаных і 

няпісаных правілаў дыпляматычнага 

этыкету, — піша аўтар газэтнага ма-

тэрыялу. — Калі прэзыдэнт Беларусі 

наведваў з афіцыйным візытам Ерэ-

ван, па трапе прэзыдэнцкага са-

малёта Бацька спускаўся разам са 

сваім пазашлюбным сынам і „спад-

каемцам», 5-гадовым Колем».

У іншым артыкуле — гісторыя 

кар’ернага ўзьлёту і балюча-

га падзеньня Ірыны Абельскай, 

Міколкавай маці, у якой, па 

інфармацыі журналістаў, Лукашэнка 

канчаткова забраў сына. Расказваец-

ца пра новую фаварытку прэзыдэнта 

— сьпявачку Ірыну Дарафееву, якая 

зьмяніла «на троне» Абельскую.

29 сакавіка ў выніковай перада-

чы «Неделя» на расейскім тэлекана-

ле «Ren TV» быў паказаны сюжэт пра 

Лукашэнку і ягонага сына. Падтэкст 

той жа — адкуль узяўся хлопчык і на 

якой падставе Лукашэнка ўзваліў на 

сябе ролю адзінокага бацькі?

Тэму Міколкі ўзьнялі папуляр-

ныя шоўмэны гумарыстычнага 

праекту «Прожекторперисхилтон». 

Іван Ургант, Сяргей Сьветлакоў і 

Аляксандар Цэкала непрыкрыта 

кпілі з Лукашэнкаў, што выклікала 

цэнзуру — кавалак пра Аляксандра 

Рыгоравіча і Мікалая Аляксандравіча 

на ОНТ быў выразаны. Без купюраў 

імправізацыю на тэму бацькі і сына 

ўбачылі гледачы Першага расейска-

га каналу:

Ургант: «Аляксандар Лукашэнка 

наведаў Армэнію разам са сваім, калі 

не памыляюся, 5-гадовым сынам».

Сьветлакоў: «Карацей, крызіс — 

эканоміць на няньцы».

Цэкала: «Вусаты нянь…»

Сьветлакоў: «Пяцігадовы Коля 

стаў удзельнікам прэзыдэнцкіх 

перамоваў…»

Ургант: «Дзіўнае прозьвішча ў 

Колі — Пяцігадовы…»

Сьветлакоў: «Кожны год 

прозьвішча зьмяняецца… Дык 

вось: прэзыдэнт Беларусі наведваў з 

афіцыйным візытам Ерэван. Па тра-

пе прэзыдэнцкага самалёту бацька 

(вось як цудоўна — нарэшце ёсьць 

Сын і ёсьць Бацька) спускаўся разам 

са сваім пазашлюбным сынам…»

Ургант: «Во зьдзівіліся афіцыйныя 

дзеці, якія сустракалі яго ў Ерэване: 

тата, а хто гэта?»

Сьветлакоў: «А той адказвае: не 

хачу расказваць пра тую пасяўную… 

Проста пазнаёмцеся: Коля, ён будзе 

жыць з намі».

Ургант: «Што яшчэ дзіўна: падчас 

вучэньняў, якія праходзілі ў Беларусі, 

генэралы дакладалі не Аляксандру 

Лукашэнку, а маленькаму Колю. Ця-

пер я разумею, што 5-гадовы сын 

Лукашэнкі ўжо валодае пэўным 

уплывам. І гэта тлумачыць, чаму 

міністрам фінансаў Беларусі стаў 

Кар-Карыч».

Кар-Карыч — адзін з 

пэрсанажаў расейскага мультфільму 

«Сьмяшарыкі». А вось Міколка 

сапраўды робіцца мішэньню для 

кпінаў. За ігнараваньне дыпля-

матычнага пратаколу ўпершыню 

ў прыцэл тэлекамэраў малодшы 

сын прэзыдэнта трапіў летась, калі 

зьявіўся на саміце кіраўнікоў краін 

СНД у Бішкеку. Была паездка на 

Алімпіяду ў Пэкін; рукой Міколкі Лу-

кашэнка галасаваў на парлямэнцкіх 

выбарах, езьдзіў па чарнобыльскіх 

рэгіёнах, разам Лукашэнкі выбіралі 

прыгажуняў.

Самым ураджайным выдаўся 

сакавік — аздараўленчыя паездкі на 

курорты Сэрбіі, Армэніі, Краснадар-

скага краю. Аднак апатэозам усё ж 

застаюцца мінулагоднія вайсковыя 

вучэньні, калі апрануты ў строй ко-

леру «хакі» Міколка прымаў рапарты 

ад генэралаў.

«Московскій комсомолец» 

сьцьвярджае, што згуляць на 

сыну Лукашэнку параіў брытанскі 

піяршчык Тымаці Бэл, які за немалыя 

грошы ўзяўся стварыць станоўчы 

імідж Беларусі ў сьвеце. Нібыта 

Бэл давёў Лукашэнку, што сямей-

ны чалавек выклікае ў грамадзянаў 

больш даверу. І калі няма жонкі, то 

вакантнае месца можа заняць сын. 

Аднак, піша выданьне, Лукашэнка, 

відавочна, прыняў словы занад-

та блізка да сэрца і пачаў цягаць 

Міколку ўсюды, даводзячы сытуа-

цыю да абсурду.

А вось тэатральны рэжысэр Ва-

лер Мазынскі лічыць, што ўзьлёт 

Міколкі — чыстая самадзейнасьць 

самога Лукашэнкі. Піяршчыка Бэла ў 

ролі рэжысэра-пастаноўшчыка спа-

дар Мазынскі ўявіць ня можа:

-- Калі вы прэзэнтуеце спадару 

Бэлу такую знаходку, то я лічу, што 

ад яго гэта зьдзек, а не прапанова. 

Бо ён жа сам, прабачце, эўрапеец. 

І такое ўсур’ёз параіць ня можа, ён 

можа такім чынам толькі падставіць. 

Я ня ведаю нават, у якой цывілізацыі 

гэта ўхваляецца. З сабой сына мож-

на ўзяць у госьці, у іншую вёску, да 

дзядзькі, да цёткі. І то, каб нейкім чы-

нам дзяцей дапускалі да сур’ёзных 

размоваў, да дарослых — то я тако-

га не прыгадаю ў нашай вёсцы, каб 

бацька пры сабе трымаў дзіця.

-- То бок хутчэй за ўсё гэта яго-

нае разуменьне этычных нормаў і 

ягоная самадзейнасьць?

-- Я думаю, што так. Бо гэта не-

шта не падобна да чыёйсьці рэжы-

суры. Бачыце, нават для расейцаў 

гэта дзіва, для людзей больш усход-

няга пляну, і то гэта выклікае такую 

іронію. Калі не сказаць больш. Уво-

гуле гэта невытлумачальна, гэта 

нейкае ноў-хаў. Адзінае, што, можа, 

прызвычаімся. Бо чалавек мае 

здольнасьць да ўсяго прызвычай-

вацца.

Кіраўнік Беларусі — пэрсанаж, 

да чыйго вобразу часта зьвяртаецца 

расейскі сатырык Віктар Шэндэровіч. 

Ён кажа, што кагосьці саромецца ці 

перад кімсьці камплексаваць Лука-

шэнка не зьбіраецца. Ягонай уладзе 

ў Беларусі мала што пагражае, таму 

правілы ён не выконвае, а дыктуе:

«Зразумела, што Лукашэнка жы-

вым ад улады ня сыдзе, яму ўжо дзя-

вацца няма куды. Усё ж расейская 

ўлада, Пуцін (Мядзьведзеў — гэта 

толькі прыкрыцьцё) паспрабаваў 

хоць бы сваю прагу да кіраваньня 

задэкарыраваць. Пуцін усё ж больш 

сыстэмны чалавек, там усё ўпіраецца 

ў сыстэму. І Пуцін у Расеі — функцыя, 

а ня сутнасьць. А ў выпадку з Лука-

шэнкам гэта асабістая ўлада, пэрса-

нальная ўлада. І так гэта ўсё заста-

нецца».

МІКОЛКА ЛУКАШЭНКА - ГАЗЭТНЫ АНТЫГЕРОЙ

па кабінетах расейскіх чыноўнікаў
ВЗОРВАН 
ПАМЯТНИК 
ЛЕНИНУ

ХОПІЦЬ «ПОЎЗАЦЬ НА КАЛЕНЯХ»

Невясёлае 
лідэрства
Па выніках першага квартала 2009 года Бе-

ларусь стала лідэрам сярод краін былога СССР 
па тэмпах росту афіцыйнага курсу даляра ЗША 
да нацыянальнай валюты.

Пра гэта сведчыць праведзены БелаПАН 
аналіз курсаў на 31 снежня 2008 года і 31 
сакавіка 2009 года.

Афіцыйны курс даляра ў Беларусі вырас за 
гэты перыяд на 28,95%

(з 2.200 да 2.837 рублёў). У першую пяцёр-
ку ўвайшлі таксама Казахстан, дзе каціроўка 
амерыканскай валюты павялічылася за тры 
месяцы на 25,36% (са 120,77 да 151,4 тэнге), 
Арменія — на 19,9% (з 306,73 да 367,77 драма), 
Расія — на 15,77% (з 29,3804 да 34,0134 рубля) 
і Таджыкістан — на 10,51% (з 3,4519 да 3,8146 
самоні). 

Далей ідуць Кыргызстан — 8,15% (з 

39,4181 да 42,6295 сома), Латвія — 7,47% (з 
0,495 да 0,532 лата), Літва — 6,48% (з 2,4507 
да 2,6096 літа), Эстонія — 6,17% (з 11,1052 да 
11,7905 кроны), Малдова — 5,38% (з 10,4002 
да 10,9602 лея), Узбекістан — 2,8% (з 1.393 да 
1.432 сумаў), Азербайджан — 0,22% (з 0,801 да 
0,8028 маната) і Грузія — на 0,18% (з 1,667 да 
1,67 лары).

Не змяніліся курсы ў Туркменістане (2,85 
маната) і Украіне (7,7 грыўны).

У самаабвешчанай Прыднястроўскай 
Малдаўскай Рэспубліцы (ПМР), дзе ёсць свая 
валюта, курс даляра вырас на 6,24% (з 8,4715 
да 9 рублёў).

Курс даляра да беларускага рубля ў 
сакавіку знізіўся на 0,73%.

Гэта шосты паказчык пасля Расіі (4,78%), 
Эстоніі (4,56%), Літвы (3,88%), Латвіі (3,8%) 
і Грузіі (0,83%). На меншую, чым у Беларусі, 
велічыню знізіўся курс даляра ў Азербайджа-
не (0,30%). Не змяніліся курсы ў Туркменістане 
і Украіне. Афіцыйная каціроўка амерыканскай 
валюты вырасла ў Арменіі (на 20,25%), Кыргыз-
стане (3,57%), Малдове (2,79%), Таджыкістане 
(2,04%), Узбекістане (1,67%) і Казахстане 
(0,64%). 

Дзмітры Уласаў, БелаПАН.


